
Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, professor, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 

kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, professor, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Jahon miqyosida xalqlar orasidagi siyosiy, ijtimoiy, iqtisodiy aloqalar rivojlanishida 

adabiyotning ham oʻrnini alohida taʼkidlamoq zarur. Adabiyotni esa badiiy tarjimasiz 

rivojlanishini tasavvur etish qiyin. Har bir xalqning rivojlanishida badiiy tarjima katta rol 

oʻynaydi. Xalqlar orasidagi katta doʻstlik boʻlmish tarjima ishlarining boshlanishi uzoq 

muddatlarga borib taqaladi. Tarjima ishlari chet tillardan, shu bilan birga, qardosh tillardan 

ham ancha vaqtlardan buyon bajarilib kelinmoqda. Xususan, ikki xalq qoraqalpoq va oʻzbek 

xalqining sevimli shoiriga aylangan Muhammad Yusufning sheʼrlari oʻzi hayotlik chogʻidayoq 

qoraqalpoq tiliga oʻgirila boshlangan. Bunga asosiy sabab esa uning asarlarining xalq tili va 

diliga juda yaqinligi edi. Muhammad Yusufning sheʼrlarida xalq jonli tilidan mohirona 

foydalanilgan. Misol qilib aytadigan boʻlsak, sheʼr-u dostonga oʻzgacha jilo beradigan 

iboralardan oʻrinli foydalanilgan. Iboralar bir tildan ikkinchi tilga xuddi oʻzidek oʻgirilmasligi 

maʼlum, sababi bir tildagi ibora boshqa tilda oʻzgacha ifodalanishi mumkin. Shu sababli bu kabi 

tarjimalarni tahlil qilmoq lozim. “Koʻhna quduq” dostonida ishlatilgan iboralarni tahlilga 

tortamiz.  

https://doi.org/10.47390/SPR1342V5I6Y2025N44

Asliyatda: “Fayzulloxon inqilobga boshini tikdi” [2; B.110.]. Tarjimada: “Fayzullaxan 

revolyutsiya dep basın tikti” [1; B.37.]. “Boshini tikmoq” iborasi “Jonini tikmoq” iborasi bilan 

maʼnodosh boʻlib,  Oʻzbek tilining  frazeologik lugʻati (keyingi oʻrinlarda OʻTFL)da “Butun kuch 

va imkoniyatini, hatto hayotini bagʻishlamoq” deya izohlangan [5; B.231.] .Tarjimada ibora 

toʻgʻri qoʻllanilgan, chunki Qaraqalpaq tilindegi frazeologizmler lugʻatida aynan shu ibora 

mavjud. [3; B.19.]. Shu dostonning keying oʻrinlarida qoʻllanilgan iboralarni ham kuzatamiz. 

Asliyatda: 

Poyezd yelib borar Shimolga 

Yetmoqqa yoʻl boʻlsin shamolga. [2; B.111.] 

Tarjimada: Poyezd juytkir arqa tamanǵa 

Ilespek jol bolsın samalǵa. [1; B.38.] 

“Yoʻl boʻlsin” iborasi “Qayoqda! Biror ishni qila olarmidi?! (taʼkid)” maʼnosini anglatadi  

[5; B.583.]. Qoraqalpoq tilida ham xuddi shunday.  

Asliyatda: Poyezd kirib keldi Toshkentga 

Holi qurib keldi Toshkentga [2; B.111.]. 

Tarjimada: Poyezd kirip keldi Tashkentke 

Halı qurıp keldi Tashkentke [1; B.38.]. 

Ushbu ibora OʻTFLda “Holdan toymoq” tarzida berilgan hamda “tinkasi qurimoq, sillasi 

qurimoq” kabi sinonimlari keltirilgan, “toliqmoq, darmonsizlanmoq” deya izohlangan [5; 

B.189.].  Qoraqalpoq tilida ham shunday ibora keltirilgan [3; B.38.]. Keyingi iborani tahlil 

qilamiz, asliyatda:  

Inqilob deb, chekdingiz zahmat 

Fayzullo, otangizga rahmat [2; B.111.]. 

Tarjimada: Inqılab dep, shektińiz miynet 

Fayzulla, atańızǵa raxmet. [1; B.38.] 

Zahmat chekmoq iborasi “Qiynalmoq” maʼnosini anglatadi [5; B.590.] Qoraqalpoq tilida 

esa “Miynet shegiw” iborasi keltirilmagan, ammo “Miynet” soʻzi QTTSda “Azap, mashaqat, 

aqıret” maʼnolarini izohlagan [4; B.175.] Zahmat soʻzi ham OʻTILda  “Ogʻir, mashaqqatli mehnat; 

kulfat, azob-uqubat, qiyinchilik” maʼnolarini anglatishi koʻrsatilgan [7; B.143.]  Demak, “Miynet 

shegiw” tarzida qoʻllangan ibora “Azap shegiw” iborasiga toʻgʻri keladi. Tarjimon qofiyaga 

monand boʻlishi uchun “miynet-raxmet” soʻzlaridan foydalangan. Maʼno jihatdan olib qarasak, 

bu ham toʻgʻri qoʻllanilgan. Tarjimon, shaklga ham, mazmunga ham mos holda oʻgirishga 

harakat qilgan. 

Asliyatda: “Bas shunday ekan, odamlar istagan qabr tuprogʻini koʻzlariga surtsin” [2; 

B.111.]. 

Tarjimada: “Solay eken, adamlar har bir qábirdiń topıraǵın kózlerine  súrtsin” [1; 

B.38.]. 

“Koʻzga surtmoq” iborasi OʻTFLda “noyob, topilishi qiyin boʻlgani sababli ortiq darajada 

qadrlamoq” maʼnosini izohlashi keltirilgan [5; B.273.].  Qoraqalpoq tilida ham “Kózine súrtti” 

iborasi keltirilgan [3; B.63.]. 

Asliyatda: Qaʼriga qaradim – koʻzlarim tindi 

Yoʻq, koʻzim ochildi – qoʻydim-u qadam [2; B.113.]. 

Tarjimada: Túbine qaradim – koʻzlerim tındı 

Yaq, kózim ashıldı – qoyǵannan qádem [ 1; B.40.]. 

OʻTFLda “koʻzi tinmoq” iborasi “holsizlanish natijasida koʻz oldi xiralashmoq” [5; B.262.]; 

“koʻzi ochilmoq” iborasi “hushyor qilmoq, hushyorlanmoq” [5; B.260]; “qadam qoʻymoq” 

iborasi “yura turib oyogʻini biror sathga tegizmoq” tarzida izohlangan [5; B.396.]. QTFda ham 

“kózi tındı” [3; B.63.], “kózi ashıldı” [3; B.60.], “qádem qoydı” [3; B.70.] iboralari keltirilgan.  

Asliyatda: Odamlar bu qoʻshiqqa mahliyo boʻlib, tildan qolishgan. [2; B.114.] 

Tarjimada: Adamlar bul qosıqqa huwshın aldırıp, tilden qalǵan [1; B.41.]. 

OʻTFLda “tildan qolmoq” iborasi “gapirish qobiliyatini yoʻqotmoq” maʼnosida ishlatilishi 

keltirilgan [5; B.491.]. QTFda ham “tilden qaldı” iborasi berilgan [3; B.41.]. 

Asliyatda: Muharrirlar 

Borsam qoshi 

Uyuladi [2; B.116.]. 

Tarjimada: Redaktorlar 

Barsam qabaǵı 

Úyiledi [1; B.43.]. 

OʻTFLda “qovogʻ(i)ni uymoq” iborasi “kuchli darajada ranjiganini, xafa boʻlganini 

qovoqlarini quyiroqqa tushirib va bir-biriga yaqinlashtirib  bildirmoq”  maʼnosini izohlagan [5; 

B.418.]. Shu maʼnoni beradigan “qosh-qovogʻi osilmoq” iborasi ham berilgan. Qoshini uymoq, 

qovogʻini uymoq iboralari bir xil maʼnoda ishlatiladi. QTFda “qabaǵın úydi” iborasi keltirilgan 

[3; B.66.]. 

Asliyatda: Onam shoshib 

Qoʻli quruq 

Borgan ekan 

Armon boʻldi [2; B.118.]. 

Tarjimada: Anam asıǵıp 

Qurı qol 

Barǵan eken 

Arman boldı [1; B.44.]. 

OʻTFLda “quruq qoʻl bilan” iborasi “hech narsa olmagan holda” maʼnosini anglatishi 

keltirilgan [5; B.427.]. Sheʼriyatda shoir qofiya uchun inversiya hodisasidan foydalaniladi, 

ammo bu maʼnosiga taʼsir qilmaydi. QTFda “qurı qol qaldı” iborasi keltirilgan [3; B.74.]. Maʼnosi 

va shakli asliyatniki bilan bir xil. 

Asliyatda: Dilni yoqib 

Tilga chiqmay  

Qolganlarin [2; B.118.]. 

Tarjimada: Jandı jaǵıp 

Tilge shıqpay  

Qalǵanların [1; B.44.]. 

OʻTFLda “tilga chiqdi” iborasi “Nutqqa ega boʻlmoq” maʼnosini anglatishi aytilgan [5; 

B.491.]. QTFda bunday ibora keltirilmagan.  

Asliyatda: Shukur Burhonni ham kuzatib qoʻydik, 

Ketdi qon yuragi ustida qoʻli. 

Ortidan ergashib borib biz qoʻydek, 

Yerga berib keldik oʻpkamiz toʻlib [2; B.119.]. 

Tarjimada: Shukir Burxandı da uzatıp saldıq 



SCIENCEPROBLEMS.UZ-Ijtimoiy-gumanitar fanlarning dolzarb muammolari № 6 (5) – 2025  

 

278 

Ketti júregi qan ústinde qolı 

Qoyday erip izinen telmirep qaldıq 

Jerge berip keldik ókpemiz tolıp [1; B.45.]. 

OʻTFLda “yuragi qon boʻldi” iborasi “1.diltang boʻlmoq, ziq boʻlmoq; 2.ruhan 

azoblanmoq” maʼnolarini anglatgan [5; B.565.]. Sheʼrda ikkinchi maʼno, yaʼni ruhan azoblanmoq 

maʼnosida ishlatilgan. Ruhan azoblangan yuragi ustida qoʻli turibdi maʼnosida kelgan. QTFda 

ham “júregi qan boldı” iborasi keltirilgan [3; B.48.]. OʻTFL da “Oʻpkasi toʻlmoq” iborasi “Iztirob 

chekib, yigʻlab yuborish holatiga yetmoq” maʼnosini bildirishi koʻrsatilgan [5; B.598.]. QTF da 

ham “ókpesi toldı” iborasi keltirilgan [3; B.85.]. 

Asliyatda: Oʻkrab yigʻlagandi, 

Hoʻngrab yigʻlagandi 

Koʻziga tor boʻlib yorugʻ jahoni [2; B.119-120.]. 

Tarjimada: Ókirip jılaǵan edi, 

Eńirep jılaǵan edi 

Kózine tar kórip jaqtı jáhándi [1; B.45.].  OʻTFLda “dunyo koʻziga tor” iborasi “chidab 

boʻlmaydigan darajada diltang” maʼnosini izohlashi aytilgan. Variant: koʻziga dunyo tor, koʻziga 

olam tor [5; B.142]. Shoir qoʻllagan “jahon” soʻziga kelsak, “Oʻzbek tili sinonimlarining katta 

izohli lugʻati (I qism)”da “dunyo, jahon, olam, borliq, koinot, ochun” soʻzlari keltirilgan [6; 

B.171.].  Bunga koʻra shoir sinonimlardan qofiyaga moslash uchun bittasini tanlab olgan. QTFda 

“dunya kózine qaranǵı bolıp kórindi” iborasi keltirilgan [3; B.34.]. Bu ibora ham asliyat bilan bir 

xil maʼnoni anglatadi. Tarjimon shaklga ham, maʼnoga ham putur yetkazmasdan tarjima qilgan. 

Asliyatda: Baxti qora, maglayi qora dengiz 

Koʻz oʻngimda, koʻz oʻngimda berar jon [2; B.120.]. 

Tarjimada: Baxıtı qara, mańlayı qara teńiz 

Kóz aldımda, kóz aldımda berer jan [1; B.46.]. 

OʻTFLda “baxti qora” iborasi “hayoti xorlik-zorlik bilan, azobda oʻtadigan” deya 

keltirilgan [5; B.64.].  Manglayi qora iborasi OʻTFLda keltirilmagan, ammo “hayoti xorlik-

zorlikda, azobda oʻtishi avvaldanoq maʼlum” maʼnosini anglatuvchi “peshanasi shoʻr” iborasiga 

maʼnodosh tarzda ishlatiladi [5; B.388.]. QTFda “baxıtı qara” [3; B.22.], “mańlayı qara” [3; B.76.] 

iboralari keltirilgan. OʻTFLda “koʻz oʻng(i)da” iborasi “bevosita koʻringan, kuzatilgan holda” 

maʼnosini bildirishi keltirilgan [5; B.258.]. QTFda “kóz aldında” iborasi berilgan [3; B.59.]. 

OʻTFLda “jon bermoq II” iborasi “oʻlmoq, soʻnggi marta nafas chiqarmoq” maʼnosini bildirgan 

[5; B.222.]. QTFda “jan berdi” iborasi mavjud [3; B.40.]. Tarjimon juda ham mahorat bilan 

tarjima qilgan. 

Xulosa qilib aytadigan boʻlsak, tarjima xalqlar doʻstligi va qardoshlik manfaatlariga 

xizmat qiluvchi muhim vositalardan biri hisoblanadi. Ushbu aloqalar jarayoni 

mustahkamlanishi uchun ham yuqoridagi kabi mukammal tarjimalar lozimdir. Tarjima 

jarayoni juda ham murakkab boʻlib, bir tildagi asar boshqa tilda xuddi shu shaklni, maʼnoni, 

ifodaviylik va taʼsirchanlikni bera olishi lozim.  Bu kabi nuqsonsiz tarjima asarlar boyib borgani 

sari xalqlar doʻstligi, shubhasiz, yana ham mustahkamlanadi. 

